
ՀԵՏԱՔՐՔՐԱ ԿԱՆ

Հռովմի Փրոպականտա Ֆիտէի դիւանին
մէջ հայկական նիւթերու մասին կատաւ
րած պրպտումներուս միջոցին՝ դտայ հեւ
տեւեալ վաւերաթուղթը, զոր կը հրա-
տարակեմ եղածին պէս, լոկ ողագրու-

թիւնները պարզելով.
<<Սուրբ Փափի, եւ Սրբազան Ժողովին

Արզ լինի, որ ես արիստագէս վարդա_
պ(ե)տս եւ եպ(իսկոպո)ս եկի ի Հռոմ ոչ
վ(ա)ս(ն) իմ օգտին, եւ շահին, այլ
վ(ա)ս(ն) ամ(ենայն) ազգի քրիստոնէից
հոգւոյն եւ մարմնոյն ազատութե(ան),
որ ծանուցանեմ ինչ հարկաւոր բան կայ,
եւ են այսոքիկ: Նախ որ խիստ հարկաւորէ, չորս ազգ լեզով գրքեր շինել, եւ հաւ
ւատոյ բանն ծանուցանել, որ ամէնքն կա-
րենան ուսանիլ զնոյնն հեշտութ(եամ)բ
եւ դիւրութ(եամ)բ, այսինքն հայերէն,

թուրքերէն, պարսկերէն, եւ արապերէն
եւ ապա քարոզեն նոցա, որ Ա(ստուծո)վ
դառնան ի հաւատն Ք(րիստոս)ի եւ հնա_
զանդին ս(ուր)բ աթոռոյն:

Երկրորդ, որ ս(ուր)բ մարիամ եգիպ-
տացւոյն եկեղեցին ես վանքն ինձ տայք,
որ ես զնա պահեմ եւ զարդարեմ, եւ ձեզ-

նից ըստակ եւ փող չեմ ուզել, եւ անդ
հայոց միաբանք, քահանայք եւ սարկա_
ւագունք ժողովեմ, եւ ժամ եւ պատարագ
եւ այլ բարեկարգութի(ւն)ք հայերէն աւ
մ(էն) օր, գիշեր ու ցերեկ հաստատ եւ
պայծառ լինի, զի ազգն տեսնէ եւ մխի-
թարի եւ Ա(ստուա)ծ փառաւորի եւ հայք
եւ այլ ամ(ենայն) գան ի հնազանդու_
թի(ւն). միայն թէ ինձ վկայական թուխդ
մի տայք, ես կարենամ ամ(ենայն) տեղաց
ողորմութի(ւն) հաւաքել, եւ Ա(ստուծո)վ
մեծ բան կու լինի:

Երր(որ)դ. երկու ազգք կան մեր եր-
կիրն, մէկին թուրքմէն կասեն, որ ԿՌ
(60-000) տուն աւելի կան, եւ մէկալին

ՎԱՒԵՐԱԹՈՒՂԹ ՄԸ

էզիտի քուրթ կասեն, որ ն(n)f(w) եւս
խիստ շատ. են - զէրա ամէն տանէ հինկ
հինկ մարդ թէ՛ ձիաւոր թէ ոտնաւոր
դուրս կարեն գալ. սոքա ամենեքեան
ծածուկ իւրեանց սրտին մէջն զՔ(րիստո)ս
Ա(ստուա)ծ կընդունեն, եւ ինձ խօսք են
տուել, որ ես ձեզ ծանուցանեմ, եւ թէ
դուք խօսքն լսէք՝ մին մեծ ուժ կանեմք ի
վ(ե)ը(այ) թուրքին, ն(n)f(w) ամէնքն
մեր կողմն կանկանին , եւ մեզ կօգնեն եւ
զթուրքն շուտով կու ջարդեն Ա(ստուծ_
մո)վ:

Չոր(րոր)դ. վ(ա)ս(ն) բանիս համար
եմ մին սըռ եւ հնար գիտեմ որ չինումա-
չին եմ ուսել, թէ դուք կամիք ասացէք,
որ ես այն հնարքին ձեւն եւ կերպն շինեմ
եւ ձեզ տամ, եւ դու(ք) փորձէք եւ տե-
սանէք, որ իմ բանն շիտակ է, այնպիսի
մի բան է, որ ոչ բերդ, ոչ սուր, ոչ ձոր,
ոչ ծով, ոչ ցամաք ոչ բազմութ ի(ւն)
րաց եւ զինուորաց իմ գիտացած բանին
հնարքին դէմ չի կարեր կենալ. եւ յերբ
կամիք որ իմ հնարքն շինեմ եւ կազմեմ,
այնժամ ես ԺԲՌ(12-000) մարդով առաջ
զօրապետ (n)L զօրավար լինիմ (n)L յա-
ռաջ գնամ տիրելով եւ նուաճելով զտ(է)-
րութի/ւն) եւ զերկիր, եւ զազգն թուր-
քաց այն իմ գիտացած հնարքովն, եւ

յայնժամայն թուրքմաներն եւ այն էզի-
տիքն այն կողմանէ, եւ մեք այս կողմա-
նէ, շուտով եւ փոքր ժամանակի միջումն
զազգ եւ զպիղծ աղանդն ն(n)g(ա) կու

փճացնեմք Ա(ստուծմո)վ:
Զայս ամ(էն) բաներս շուտով պիտի

հոգացած եւ արած, քանի որ այն թուրք-
մաներն եւ էզիտի ազգերն չեն ուսահատել
մեզնից, որ Ա(ստուա)ծ չանէ, թէ ն(n)_
ք(ա) թուրքին օգնական լինին, զէրէ այն-
չաղն խիստ վատ կլինի ամ(ենայն) քրիս-
տոնէից. ահա ամ(էն) բանս իմ այս, եթէ

կուզէք՝ ասացէք եւ հրամայեցէք, որ ես
իմ գիտացած հնարքն ցոյց տամ:

Գրեցաւ ի հռոմ, 1685, յաւուր հինգ
սեպտեմբերի. Գրեցաւ ի հռոմ 1685. յա-
լուր վեց սեպտեմբերի. Ես առիստակէս

եպ(իս)կ(ոպո)ս ձեռամ(բ)ս գրեցի>>:

# # #
Ո՞վ է Արիստակէս վարդապետ եւ Եւ

պիսկոսլոս, վերոյիշեալ նամակին հեղիւ
նակը, դրիչն եւ ստորագրողը: Դժբախ-

տաբար դոնէ առ այժմ կարելի չէ ճշտել:
Որոշ է որ թրքահայ մըն է: Գտնուած է

իր իսկ վկայութեամբ Չինումաչին, այ-
սինքն հեռաւոր արեւելք: Թէեւ վարդաւ

պետ ու եպիսկոպոս, իր դիտցած հայե-

րէնը շատ անտաշ հայերէն մըն է: ԺԸ.
դարուն ծանօթ է շատ անորոշ դէմք մը
Արիստակէս վարդապետ Խարբերդցի, որ
աշակերտած է Մարտիրոս Չնքուշեցիի:

Մեր Արիստակէս վարդապետը 1685ին
Հռովմ կը գտնուէր: Գուցէ օր մը յաւել-
ուածական տեղեկութիւններ գտնուին:

Շահեկան են իր դիմումնադրին չորս
յօդուածներն ալ: Գիտակից է մամուլի

ունեցած ոյժին եւ կ՝առաջարկէ քարող-

չական նսաատակով հրատարակել հայեւ

րէն, թուրքերէն, պարսկերէն եւ արաբեւ

րէն լեղուներով քրիստոնէական հաւատոյ

տարածման համար գրքեր: Սակայն իր-

մէ շատ ու շատ առաջ արդէն ձեռնարկներ

եղած էին այդ ուղղութեամբ: Խնդիրը

անտարակոյս այդ լեղուներով հրատաւ

րակուած քրիստոնէական քարոզչական

գրքերը ցրուելու հնարաւորութիւնն էր:
Հայերուն տպագրուած դիրք հայթայթել

հեշտ բան էր. մինչ թուրքերէն,
շատ
պարսկերէն եւ արաբերէն գրքեր, այդ

ժողովուրդներուն մէջ քարողելու նպա-

տակաւ ցրուել՝ պարզ կերպով մահուան

հետ խաղալ էր:
Արիստակէս վարդապետ գործնական

մարդ է: Ապահովելու համար իր նիւթաւ

կանը, կ ընէ ակնկալուած առաջարկ մը,

այսինքն իրեն յանձնել Մարիամ Եգիպ-
եւ

տացու անուամբ Հռոմի մէջ գտնուող

կեղեցին _եւ վանքը: Եկեղեցական այս

հաստատութիւնը՝Հ Հայոց կեդրոն և Հռոմ
դացող հայոց ապաստանարանն էր: Տի-
րանալով այս հաստատութեան եւ պաշ-
տօնական թուղթով մըն ալ արտօնուած,
Արիստակէս վարդապետ պիտի կարենար
Հայոց մէջ հանգանակութեամբ ինքնա=

բաւ ըլլալ: Գոնէ այդպէս կը յուսար,
նոյն ատեն կը վստահացնէր ժամանակ-
ուան Սրբաղան Պապը եւ Հաւատոյ Տա-
րածման Ժողովը՝ որ ինքը դրամ չուղեր
ոչ Պապէն եւ ոչ Ժողովէն: Նիւթապէս
անկախ ըլլալ, Հռոմ եկող եւ Ս. Մարիամ
Եդիպտացւոյ եկեղեցին ու վանքը ապաս-
տանող Հայոցմէ հանդանակութեամբ ապ
րիլը երազ մըն էր, որով յուսախար պիւ
տի ըլլար Արիստակէս վարդապետ: Հ ռոմ
ապաստանողները ընդհ անրապէս նիւթա--
կան կարիք ունեցող հայ եկեղեցականներ

էին որոնցմէ դրամ սպասել շատ անհաւ
ւանական բան մը պիտի ըլլար անտարա-
կոյս: Սակայն Արիստակէս վարդապետ

ալ լաւ գիտնալով այս կէտը, կը խնդրէր
հանգանակութեան սլաշտօնական թուղթը
որպէողի, ինչպէս որ ինք կըսէ, <<ես կա-
րենամ ամենայն տեղաց ողորմութիւն
հաւաքել>>, եւ նոյն իսկ կը յուսայ որ
<<Աստուծմով մեծ բան կու լինի>> այսինքն
խոշոր գումար մը կը յուսայ հաւաքել:
Իր յոյսը անտարակոյս Լեհահայ գաղութ-
ները եւ դուցէ Մարսիլիա ըլլային: Հաւ
ւանաբար լոկ կրօնական նպատակով չէ
որ հանգանակութեան ձեռք պիտի ղար-
նէր, այլ նաեւ իր առաջարկած խաչա-
կրութեան համար:

Երրորդ յօդուածով Արիստակէս վար-
դապետ աւելի հիմնական տեսութեամբ
հարց մը կը ներկայացնէ: Ան հայկական
աղատագրութեան մը իբր ռահվիրան չէ
որ կը ներկայանայ, այլ Օսմանեան թուր-
քերուն դէմ կատարուելիք Եւրոսլական
խաչակրութեան մը առաջնորդը կուղէ
ըլլալ: Սակայն Արիստակէս վարդապետ
շատ աւելի իրատես է՝ քան հերոսացած
բանդաղուշող Իսրայէլ Օրին: Մինչ Օրին
հազար զօրքով կուզէ Պարսկաստանը
նուաճել, Արիստակէս վարդապետ 12 -000ի

պէտք ունենալը կը յայտնէ: Մինչ Օրինյոյս ունի երկրին մէջ ստեղծուելիք հայ
կական ոյժերուն վրայ, Արիստակէս
վարդապետը նման յաւակնութիւն մըչունի, եւ այդ մասին ոչ կը յուսայ եւ ոչալ կ՝առաջարկէ: Իր յոյսը անկաղմաւ
կերպ, անզէն եւ անպատրաստ հայերունվրայ չէ, այլ 60 -000 տուն հաշուող

թուրքմէն եւ անյայտ թիւով Եղիտի
քիւրտերու վրայ է: Վարդապետը կը հաւ
ւաստէ որ ան արդէն բանակցած է Թիւք
մէններու եւ Եղիտիներուն հետ եւ կ՝աւ
ւելցնէ որ <<ինձ խօսք են տուել, որ ես
ձեղ ծանուցանեմ>>, անտարակոյս յաջուղութեան պարագային՝ քրիստոնէանա-
լու... ինչպէս նաեւ թէ ծրագրուած ար-
շաւանքին ատեն՝ կը միանան արշաւող
վարդապետին բանակին եւ <<ղթուրքն
շուտով կու ջարդեն>>:

Առ այժմ ի վիճակի չեմ ըսելու որ իրաւ
պէս Արիստակէս վարդապետ բանակցա՞ծ
էր Թիւրքմէններու եւ Եղիտիներու հետ,թէ պարզապէս իր կողմէն յերիւրուած
խայծ մը կը կարծէր դրած ըլլալ: Ծրա-
դրին մէջ ոչ մէկ խօսք թէ 12-000 հոգին
ո՞ւր պիտի հաւաքուի, Եւրոպական ո՞ր
պետութեան մէջ, ի՞նչ միջոցներով այդ
բանակը պիտի զինուի, պարէնաւորուի:
Ո՞վ պիտի տայ պարէնի, զինամթերքի
ծախքերը, փոխադրանաւերը որո՞նց կող-
մէ պիտի հայթայթուին: Չեմ կարծեր որ
վարդապետին ուղած հանդանակութեան

թուղթով Հայոցմէ հաւաքուած դրամը
բաւէ ասոնց համար: Յետոյ վարդապետը
մութ թողուցած է կէտեր, որոնք դուցէ
անկարեւոր են. թէ 12 -000նոց այս ար-
շաւախումբը թրքական ո՞ր հողամասին
վրայ ցամաք պիտի ելլէ: Գաղտնի՞ պիւ
տի ըլլայ այս 12-000նng բանակին ցամաք

ելլելը: Վարչական ի՞նչ վիճակով պիտի
կառավարուին դրաւուած հողամասերը:
Ո՞վ պիտի ըլլայ տիրապետող տարրը:
Վարդապետը, որ պայման կը դնէ <<12-000
մարդով առաջ ղօրապետ ու զօրավար լիւ
նիմ ու յառաջ գնամ տիրելով եւ նուաճե-
լով զտէրութիւն եւ զերկիր>> չեմ կարծեր

թէ յուսար թադաւոր օծուիլ ինչպէս 0-
րին կը յուսար: Վարդապետը տիրակաւ
լող Եւրոպական որեւէ պետութիւն չիյիշեր, կերեւի թէ չի ուղեր, կամ թէ
կարեւոր չի նկատեր յիշել:

Վարդապետը իրապէս զարմանալի պիւ
տի նկատէի եւ շատ միամիտ, եթէ սաւ
կայն յանկարծ չպարզէր որ ունի աննը-
ման, անհաւատալի դիւտ մը, որուն շնոր-հիւ բոլոր իմ աւելորդ վախերս ու հար-
ցումներս օդը կը ցնդին, եւ ղիս իմ կաս-
կածամտութեանս պատճառաւ արհամար-
հելի կ՝ընեն:

Արիստակէս Վարդապետ կամ Եպիսկու
պոս կ՝ըսէ որ Չինումաչին <<ուսել>> է
<<սըռ եւ հնար>> մը, այսինքն գաղտնիքմը, հնարք մը, որուն դէմ կենալ չէ կա-
րելի, եւ ոչ մէկ բան կրնար ընդդիմանալ:
Վարդապետին իսկ խօսքերով <<ոչ բերդ,
ոչ սուր, ոչ ձոր, ոչ ծով, ոչ ցամաք, ոչ

բաղմութիւն ղօրաց եւ զինուորաց իմ
դիտացած բանին հնարքին դէմ չի կարեր
կենալ>>: Մէկ խօսքով տեսակ մը հիւլէաւ
կան ռումը, ոյժ, դերագոյն ղօրու-թեամբ:

Դժբախտաբար յայտնի չէ թէ Ժողու
վը կամ Պապը համաձայնեցա՞ն, որ վար-
դապետը իր հնարքը ցոյց տայ: Հաւանա_
կան է որ այդքան ահարկու դաղտնիքէ մը
խրտչած ըլլան եւ արդիլած ըլլան որ Ա-
րիստակէս վարդապետ իր հնարքը շինէ
ու կաղմէ, եւ ասիկա հակառակ իր աղդա-
րարութեան՝ թէ <<Զայս ամէն բաներս>>,
անտարակոյս բազմալեղու տպագրութիւ-
թիւնը, Սը. Մարիամ Եդիպտացւոյ վան-
քին իրեն տրուիլը, հանդանակութեան՝
արտօնադրի իրեն շնորհուիլը, 12-000նng
բանակին կաղմութիւնը, ինչպէս նաեւ
հնարքին շինութիւնը եւ կաղմութիւնը
<<շուտով պիտի հոդացած, եւ արած>>
ըլլայ... որպէսզի Թիւրքմէնները եւ Եւ
գիտի քիւրտերը ակնկոր մնալով չյուսաւ
հատին:

Արդար ըլլալու համար՝ ըսենք որ Ա-
րիստակէս վարդապետ ոչ մէկ ակնար-
կութիւն ունի հայկական ազատագրու-

1963 Ապրիլ -

թեան մը մասին: Հաւանաբար ան միակ
բանակցողն է. որ արեւմտահայերը (կամ
արեւելահայերը) չի ներկայացներ, եւ
լիաղօրուած չէ գաղտնի կրօնական, աշ-
խարհական կամ խառն ժողովներէ,
դաղտնօրէն կատարուած տեղեր ու ատեն-
ներ որոնց մասին մեր օրերուն շատ մը
նշանաւոր եւ աննշան պատմագէտներ,
բանասէրներ, իրականին մէջ ղարմանալի
ու խորագէտ գաղտնագէտներ, իրենց ու
նեցած ծանօթութեամբ (այդ գաղտնի ժու
ղովներուն, անոնց գաղտնի որոշումնե-
րուն , վճիռներու մասին) գոնէ զիս հիաց-
մամբ ափ ի բերան կը թողուն:

Արիստակէս վարդապետ Էջմիածին,
Կ. Պոլիս, Հալէս, Երուսաղէմ, Իզմիր,
կամ որեւէ ուրիշ տեղ՝ ԺԷ. դարուն՝ կա-
տարուած գաղտնի ժողովէ մը չէ որ ղըր-
կուած կերեւի: Ան ինքն իր գլխուն գոր-
ծող մէկը կը թուի: Ինչ որ աւելի նշաւ
նակալից է՝ այն է որ ցնորական յոյսեր
չունի իր աղդակիցներուն արտակարգ
կարողութեանց վրայ, բացի անոնցմէ

դրամ հաւաքելու տարօրինակ լաւատեւ
սութենէն:

Ոչ ալ երազատես է ան: Ուրիշներու
նման յիմար մը չէ՝ խորհելու թէ կեդրու
նական Եւրոպայէն մուրացածոյ մէկ կամ
երկու հազար հոգիով, քանի մը թնդաւ
նօթներով, առանց դրամի, առանց պա-
հեստի, առանց թիկունքի, շարաթներ
յոգնատանջ ճամբորդելէ վերջ՝ օտար եր-
կրի մը մէջ, անոր ահարկու պետութեան

դէմ մարտնչի: Արիստակէս վարդապետ

ոչ միայն 12-000նոց բանակի մը կարիք կը

գտնէ, այլ նաեւ անհրաժեշտութիւն կը
նկատէ Թիւրքմէն եւ Եղիտի ցեղախումբեւ

րու համահաւաք զինակցութեան : Ասիկա

ինքնին շատ աւելի լուրջ, ձեռնհաս, իրաւ

տես , ծրագրող մը կընն, յանհունս աւե-

լի վստահելի, քան սանձարձակ Օրին ու
իր տղայամիտ ծրագիրը:

Արիստակէս վարդապետի մտայնու-

թեան մէկ չահեկան կէտն այն է որ հա-

ւասարապէս Օսմանեան կայսրութեան
բոլոր ժողովուրդներուն փրկութիւնը կը
հետապնդէ, եւ ոչ թէ միայն հետամուտ է
Հայոց փրկութեամբ: Ան կ՝ուղէ հայեւ
րուն հետ կրթել թուրքերն ալ, պարսիկ-
ներն ալ, արաբներն ալ: Իրաւ է որ իր
ժամանակուան եւ իր ըմբռնման կրթու-

թիւնը քրիստոնէական հաւատքով կը
ռահմանաւորէ, եւ սակայն ան ուշիմու_

թիւնը ունի խորհելու որ Օսմանեան պե-
տութեան բոլոր ենթակայ տարրերը
պէտք է հաւասարապէս կրթել, բարձրաւ
ցընել, եւ այսպէսով շահիլ զանոնք դէպի
աւելի լաւ կեանք մը: <<Աստուած չանէ>>

կըսէ ան իրական վախով եւ մտահոգու-
թեամբ, որ Թիւրքմէնները եւ Եղիտիները
<<յուսահատել մեզնից>>... որովհետեւ այն
ատեն <<խիստ վատ կլինի ամենայն քրիս-
տոնէից>>, եթէ նոքա թուրքին <<օգնական
լինին>>:

Որքան որ Արիստակէս վարդապետին
նամակը ղուարճալի նկատեցի, սակայն
ան բացառապէս մեզի ծանօթ. մեր ազգա_
յին աղատադրողներուն մէջ ամէնէն իրա-
տես, ամէնէն խելացի ծրագիր մը, թէեւ
անմշակ, ունէր իր խորքին մէջ: Այսինքն
խելահաս էր Օսմանեան կայսրութեան
բնակչութեան մէջ առ հասարակ ինքնա-
դիտակցութիւն տարածելու, եւ երկրորդ՝
որեւէ հակա-Օսմանեան կռիւի ժամանակ
օդտագործելու զանազան ցեղախումբեր,
ղանոնք ներքին ըմբոստութեանց մղելով:
Բնական է մեր խօսքը ԺԷ. դարուն հաւ
մար է:

Այսքանով կաւարտեմ այս հետաքըքրա-
կան վաւերաթուղթին մասին: Փոքր, այլ
շահեկան պատառիկ մըն է ԺԷ. դարու
հայկական քաղաքական մտայնութեան եւ
ըմբռնումի մասին. ըմբռնում մը՝ որուն
արտայայտութեան այլուր հանդիպած ըլ-
լալս չեմ յիշեր երկար պլպտումներուս
ընթացքին:

в. ՔԻՒՐՏԵԱՆ

